
Shri Svamini Stotram

ஶ்ரீஸ்வாமிநீஸ்தோத்ரம்

யதை³வ ஶ்ரீராதே⁴! ரஹஸி மிலதி த்வாம் மது⁴பதி:
ததை³வாகார்யாऽஹம் நிஜசரணதா³ஸ்யே நிக³தி³தா ।

முதா³ சந்த்³ராவல்யா ஶஶிமுகி² ! க்ரு’தார்தா²ஸ்மி ப⁴வதி
ததா²ஸம்பந்நே மாம் ஸ்மரஸி யதி³ஸம்ப்ரேஷணவிதௌ⁴ ॥ 1॥

கதா³சித் காலிந்த்³யாமஹநி தரலாபாட்³க³ருசிரா
ஸமாப்லுத்யாகண்ட²ம் கிமபி பரிதா⁴யாஶுவஸநம் ।

ஸ்மரேந் மாம் சேது³த்தாரிதவஸநஸங்க்ஷாலநவிதௌ⁴
க்ரு’தார்தா²ऽஹம் பூ⁴யாந்நிஜசரணதா³ஸீதி ப⁴வதி ॥ 2॥

தமிஸ்ராயாமஶ்ராவிதசரணமஞ்ஜீரநிநதா³
கத²ஞ்சித் ஸம்ப்ராப்தா ப்ரியதமநிகுஞ்ஜம் சரணயோ: ।

முதா³ தல்பாரோஹே கமலமுகி² !ஸம்மார்ஜநவிதௌ⁴
க்ரு’தார்தை²வாஹம் சேத் ஸ்மரதி ப⁴வதீ மாம் ஸக்ரு’த³பி ॥ 3॥

விவித⁴ப³ந்த⁴ரதிஶ்ரமஸீகராகுல-

கபோலமுதீ³க்ஷ்ய ஹரிம் யதி³ ।
ஸ்மரஸி மாம் வ்யஜநார்த²மபி க்ஷணம்

ஸுமுகி² த⁴ந்யதமாஸ்மி ததா³ஹ்யஹம் ॥ 4॥
யதி³ஸ்நாநவ்யாஜாத் தரணிதநயாதீரமஹநி

ப்ரயாதும் ப்ராணேஶோசிதவிவித⁴வஸ்தூநி ஸுமுகி² ।
க்³ரு’ஹீத்வா கு³ப்தாநி ஸ்மரஸி பரிதே⁴யம் ஸ்வவஸநம்

க்³ரஹீதும் மாம் ஸ்வாமிந்யஹமிஹ க்ரு’தார்தை²வ ஹி ததா³॥ 5॥
குதூஹலாபி⁴நிவேஶத: ப்ரியேண பாணிகர்ஷணாத்³- (குதூஹலைகஶீலத:)
இதஸ்ததோ விபாடிதாம் ஸ்வகஞ்சுகீமதிப்ரியாம் ।

ப்ரதா³துமுந்நதாங்கி³ மாம் ஸக்ரு’த்³யதி³ஸ்மரஸ்யஹோ-
ததா³முதா³ஸ்மி ராதி⁴கே! க்ரு’தார்த²தாபத³ங்க³தா ॥ 6॥

சாருப்ரஸூநமயதல்பக³தா ஸ்வநாதே²
தாம்பூ³லசர்விதமுதா³ரமுகா²ம்பு³ஜஸ்த²ம் ।

தா³தும் ஸ்தி²தே நிஜமுகா²ப்³ஜக³தம் ப்ரதா³தும்
மாம் சேத் ஸ்மரஸ்யநுசரீம் க்வ ததா³ நு மாமி ॥ 7॥

நிகுஞ்ஜே புஷ்பாலீரசிதஶயநாத் கேலிஜநித
ஶ்ரமாம்ப: ⁴ ஸங்க்ராந்தாநநகமலஶோபா⁴ஹ்ரு’தமநா: ।

ஸமுத்தா²யாயாந்தீ ஸஹஜக்ரு’பயா கேலித³லிதாம்
ஸ்ரஜம் தா³தும் ராதே⁴ !ஸ்மரஸி யதி³ மாம் த்வம் கிமபரை:॥ 8॥

யதா³ சலஸி மார்க³தா ஶயநதாபி ஶேஷே முதா³
பதா³ம்பு³ஜமலங்கரோஷ்யமலகுங்குமம் த்வம் ததா³ ।

முஹு:ஸுமுகி² ராதி⁴கே ! கிமதி⁴கம் நு ஸம்ப்ரார்த²யே
ஸதா³ ப⁴வது மே ப⁴வச்சரணபங்கஜாரக்ததா ॥ 9॥

ப்ரியதமகரபத்³மஸ்பர்ஶபா⁴வேக்ஷணோத்³யத்³-
ரஸப⁴ரஜவராஸாமந்த³மோதா³குலாநாம் ।

ப்ரதிபத³தலருக்³பி⁴ர்கோ³பஸீமந்திநீநா-
மருணதரஹ்ரு’த³ம்போ⁴ஜந்மநே மே நமோऽஸ்து ॥ 10॥

யாவந்தி பத³பத்³மாநி ப⁴வதீநாம் ஹரிப்ரியா: ।
தாவத்³ரூப:ஸதா³ தா³ஸ்யம் கரவாணி ததா³ ததா³॥ 11॥

கே³ஹாத் நிகுஞ்ஜம் நிஶி ஸங்க³தாயா:
ப்ரியேண தல்பே விநிவேஶிதாயா: ।

ஸ்வகேஶவ்ரு’ந்தை³ஸ்தவபாத³பங்கஜே
ஸம்மார்ஜயிஷ்யாமி முதா³ கதா³ நு ॥ 12॥

இதி ஶ்ரீவிட்ட²லேஶ்வரவிரசிதம் ஶ்ரீஸ்வாமிநீஸ்தோத்ரம் ஸமாப்தம் ।

